
 

 

           
 

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ 
 

ᒪᓕᒐᓕᐅᕐᕕᒃ ᐊᑐᓕᖁᔭᓕᐅᖅᐳᑦ ᑎᒃᑯᐊᖅᑕᐅᒃᑲᓐᓂᖁᓪᓗᒍ ᓄᓇᕗᒻᒥ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

 
ᐃᖃᓗᐃᑦ, ᓄᓇᕗᑦ (ᕕᕗᐊᕆ 24, 2015) - ᒪᓕᒐᓕᐅᕐᕕᒃ ᐅᓪᓗᒥ ᐊᑐᓕᖁᔭᓕᐅᖅᑲᐅᕗᖅ ᐃᓚᐃᓐ ᑮᓇᓐ ᐸᓐᔅ 

ᑎᒃᑯᐊᖅᑕᐅᒃᑲᓐᓂᖁᓪᓗᒍ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐃᓂᖓᓄᑦ ᐊᒻᒪ 

ᐃᓕᓯᒪᓂᐊᕐᓗᓂ ᑕᓪᓕᒪᓄᑦ ᐊᕐᕌᒍᓄᑦ. 

 

ᓄᓇᕗᒻᒥ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᑉ 

ᐃᓗᐊᓃᑦᑐᖅ ᓈᓴᐅᑎᓕᒃ ᐅᖃᖅᓯᒪᔪᖅ ᓄᓇᕗᑦ ᑲᒥᓴᓇᖓᑦ, ᒪᓕᒡᓗᓂᒋᑦ ᒪᓕᒐᓕᐅᕐᕕᐅᑉ ᐊᑐᓕᖁᔭᓕᐊᕕᓂᖏᑦ, 

ᑎᒃᑯᐊᖅᓯᓂᐊᖅᐳᖅ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ.  ᑖᔅᓱᒪ ᐃᓂᖓ ᐃᒻᒥᒃᑰᖅᑑᓪᓗᑎᒃ 

ᑲᒪᔨᐅᖃᑕᐅᕗᖅ ᐊᒻᒪ ᐅᓂᒃᑳᖅᑕᖃᑦᑕᖅᖢᑎᒃ ᒪᓕᒐᓕᐅᕐᕕᖕᒧᑦ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᒥᓱᐊᓗᖕᓂᒃ ᐃᖅᑲᓇᐃᔮᖅᑖᖅᑎᑕᐅᓯᒪᕗᖅ 

ᐱᖁᔭᕐᔪᐊᖅᑎᒍᑦ, ᐃᓚᓕᐅᖢᒍ ᒐᕙᒪᒃᑯᓐᓂᒃ ᓇᐅᑦᑎᖅᓱᐃᓂᖅ ᒪᓕᒃᑲᓗᐊᕐᒪᖔᖏᑦ ᐱᖁᔭᕐᔪᐊᕐᒥᒃ.  

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᑐᓐᓂᖅᑯᑎᖃᖃᑦᑕᖅᑐᖅ 

ᒪᓕᒐᓕᐅᕐᕕᖕᒧᑦ. 

 

ᐃᓚᐃᓐ ᑮᓇᓐ ᐸᓐᔅ ᓄᓇᕗᒻᒥ ᓯᕗᓪᓕᖅᐹᑦᑎᐊᖑᓪᓗᓂ ᑎᒃᑯᐊᖅᑕᐅᓚᐅᖅᓯᒪᔪᖅ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐃᓂᖓᓄᑦ 1999−ᒥ.  ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᖕᒥᔪᖅ ᓄᓇᑦᓯᐊᕐᒧᑦ.  ᐊᑯᓂᐊᓗᒃ ᐅᑭᐅᖅᑕᖅᑐᒥᐅᑕᐅᓕᖅᑐᖅ ᐊᒻᒪ ᓄᓇᕗᒻᒥᐅᖑᓐᖏᒃᑲᓗᐊᖅᖢᓂ 

ᐃᓚᒋᔭᐅᖃᑕᐅᔪᖅ ᓄᓇᕗᒻᒥ ᒪᓕᒐᕐᓂᐊᖅᑏᑦ ᑲᑐᔾᔨᖃᑎᒌᖏᓐᓄᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 

ᔮᓐ ᑯᐊᒃ, ᒪᓕᒐᓕᐅᕐᕕᖕᒧᑦ ᑎᑎᕋᖅᑎ 

ᐅᖄᓚᐅᑖ: (867) 975-5000 


